Gaur eta emen kristau

«Au da nastea»!

Eguerdioste gozatsua. Gure Txomin
buruastun dator bidean beera, txapelari
batera ta bestera eragifiaz. Alako baten,
bideko koxka baten estropezu eginda,
jausi yako txapel ori lurrera. Ernegu-
keifiuak egifiaz, artu dau txapela eskuan
eta urreratu yat etxaldera.

— Arratsaldeon, Kelmen jauna! Gero
ta baldarrago goaz, antza.

— Bai, lagun zarra, giro ederra dakar-
zu, Jainkoa lagun. Alan be, arpegi illun-
txoa dakarzu, Txomin.

— Bai, Kelmen jauna, arpegia illun
eta barrua otz; arpegia, barrukoaren ix-
pillu besterik ez da. Olan ez goaz ondo.

—Joan, nora?

— Zorioneko bide barrietatik... Len-
goan emen erabilli genduzanak, zeatz
nastau deuste burua. Lorik be ez dot ga-
noraz egin aste osoan.

—Ez goaz txarto, Txomin, erlijifio-
kontu oneik logurea be kenduten ba-
deutsue; kristifiau geienai kendu ez,
emon egiten deutse.

— Logurea difio, Kelmen jauna? Zati
bateko logureak kenduten ditu jentiak,
«papelok» egin bearra datorrenean, nire
Mendiburuko illobat lez.

— Orixe, «papelak» bete arte, Txo-
min. Andik aurrera, zer? Ez dozuz barri-
ro eleiz-inguruan ikusiko, arik eta ume-
txoren bat agertu arte. Era orduan beste
arrapaladatxo bat. Orixe: «arrapalada-
ko kristauak»!

— Bai, bai, ori be olan da, Kelmen
jauna. Olan da, bai. Gure denporetan €z
zan olangorik.

— Ene ba, Txomin, lekutako txarri-
buzkantzak dakarzuz platerera! Orduan
ez zan beste aukerarik be, gero! Arrez-
kero bide barri ta ezbardifiik asko za-
baldu da gure artean.

—«Sasoian sasoikoa» da esakerea,
Txomin: bardin persona baten bizitzal-
dian eta bardin munduko historiako gi-
zaldi bakoitzari dagokionez be.

— Egia esan, sasoiak ez dau parka-
tzen, Kelmen jauna, eta norbere sasoitik
kanpo bizitzea be ez da egoki. Baina
«moderno» izan gurako asko dabil gure
artean, bizar luzea, baifia zentzun labu-
rra darabillen artaberde ugari...

—Or be zuzen zagoz, lagun. Eta
eurok dirala ta, «artaberde» banaka
orren erruz, ezin dozu artotza dana alde
txarrera bota. Karrera aundiko izatea
be ez da naiko, arazo onetan errazoia
eukiteko; ortxe dozuz karrera oneko as-
toak be. Baifia karrera aundi ta guzti be,
agoa zabaltzen daben bakoitzean,
arrantza galantak botaten dakienak!

—Tira, Kelmen jauna, goazen geure
arira. Neure illoba bat ezkondu yatan
oraintxe denpora gitxi. Eleiz-gauzak di-
rala ta, asarretu be egin gifian. Erriko
abadeak ez eutsala «papelik» egin gura
eta «zibillez» ezkondu bear ebala. Etxe-
ko danok gogor be gogor artu genduan.
eta egin bearrekoak eginda, eleizaz ez-
kondu zan. .

—«Egin bearrekoak eginda», esan
dozu, lagun? Baifia gauzak olan egin
bearrekoak ziran? Gogoz kontrako sa-
kramenturik artzea ondo deritxazu? Zer
egin zala, uste dozu: eleizan, eleizaz ala
elizatik ezkondu zala? Udaletxean egin
bearrean, eleizan egin ta kito. Eleizatik,
papel batzuk bete ta kito. Aurretik elei-
zaz ez dabillen gitxi eleizaz zaletuten da
olako baten. «Kristau-papela» ala «Pa-
pel kristaua»? Ortxe dauka, ba, gaur
Eleizeak buruauste ikaragarria: zer eta
zelan egin, al dala, «papelezko» kristau-
rik izan ez daigun?



— Bai, Kelmen jauna, ori be olan da,
baifla olan jokatu, laster eleizak utsik
geratu bear. Esan be egiten dabe: aba-
deok zabizela eleizak utsituten.

— Olakorik entzuteko nengoan, Txo-
min. Dendari ederrak geu, geure dendak
utsituten bagabiltz! Egin daigun, Txo-
min, zeu dendari bat zareala. Geienba-
ten bezeru banakatxo bat yatortzula.
Baifia urtean bein edo, ikaragarrizko
neke-izerdien puruz, salmenta eder bat

prestetan dozula. Dendea plen plen egi-

ten yatzula jendez, eta «kakaues» zorro-
txoa artuta, igesi doazela, eta kalean
zear zuere dendearen aurka asmaualak
esaten doazela. Zetarako dozu denda
bete jende, zeu ago-bete agifiakaz eta
denda-bete jenerogaz geratuteko?

. — Alperrikoa da, gogoz kontra nor-
bere jeneroa saltzen egotea... “Eta zer
egin? Dendea zarratu? Jeneroa aldatu?
Dendari egokiagoak jirau?

— Baleiteke jeneroak eta dendariak
be euren errua izatea. Baifia ez aztu Je-
sus gure Jauna dendari fifia izan zala,

iflor izatekotan, eta saltzen eban jeneroa
be ezin obea izan zala. Alan ta guzti be,
ondo dakizu zenbategaz geratu zan az-
kenean. Bera bota eben dendatik kan-
pora eta erri-baztarrean urkatu. Ai,
Txomin, emen sakonago jo bear da, be-
netako sustraiak billatzeko. GAUR
EGUN, pentsu klaserik asko dago milla
askatan eskeinka. Ebanjelioko pentsuak
zabalkunde gogorra dauka: «Nire atze-
tik etorri gura badozu, ukatu zeure bu-
rua, artu eguneroko gurutzea eta jarrai-
tu Neuri». Janari au ez da
askorentzako, ikusten danez.

-—Urrun joan gara, Kelmen jauna,
baifia aska ta pentsu kontu onek asko
argitu nau. Pentsu askotatik jan ondo-
ren, eleiz-gauzak: sakramentu, Meza ta
abar, astun geratzen dira? Eta ori dauan
eskeinduta!

—Ori, ori, Txomin! Duan, txakur txi-
ki bat ordaindu barik... Naizta ortik
zear milla ogerleko eder alperrik galdu.

— Benetan, Kelmen jauna, gogo
aundia bear da, olako denda baten ar-
duradun izateko. Ez da arritzekoa gaur
egun ain abadegai gitxi egotea.

—Naiko, Txomin, gaurko. Beste
egun baten oratuko deutsogu arazo
orreri.

—Ia, ba, Kelmen jauna, aspertu ba-
rik, argituaz bagoaz. Laster arte.

BATEko eleiz-batzarra dala
eta besteko papela,

laster esnatzen da lo dagona
eta berotzen epela.

Or dago jenerua,

nun dago bezerua?

Bear dan lez datorrela...

Ez da ifioren probetxurako
or egiten dan pastela.

